
I. KONFLIKTI | INTERESAVE NE NIVEL VENDOR

Cfaré éshté konflikti i interesit?

“Konflikti i interesit” éshté gjéndja e konfliktit ndérmjet detyrés publike dhe interesave
privaté té njé zyrtari, né té cilén ai ka interesa privaté, té
drejtpérdrejté ose té térthorté, gé ndikojné, mund té ndikojné ose
duket sikur ndikojné né kryerjen né ményré té padrejté té detyrave
dhe pérgjegjésive té tij publike.

Ligji nr.9367, daté 7.4.2005 “Pér parandalimin e konfliktit té
interesit né ushtrimin e funksioneve publike”, i ndyshuar ka
parashikuar disa ndalime dhe kufizime te interesave private té
zyrtaréve té administratés té qeverisjes vendore, pér shkak té
funksionit.

Interesat private pérfshijné:

= Té drejtat dhe detyrimet pasurore té ¢do lloj natyre

= Cdo marrédhénie tjeter juridiko-civile

= Dhurata, premtime, favore dhe trajtime preferenciale

= Negocime té mundshme pér punésim né té ardhmen nga ana e
zyrtarit

= Angazhime né veprimtari private

=  Marrédhénie familjare, té bashkéjetesés, té komunitetit,
etnike, te njohura té miqgésisé dhe armigésisé.

Llojet e konfliktit té interesave:

Konflikti i interesave mund té jeté rast pas rasti ose i vazhdueshém:
“Konflikt rast pér rast i interesit” éshté:

Gjéndja me konflikt interesi, né njérén nga tri llojet (faktik, i
mundshém, né dukje), qé shfaget rast pér rast dhe lidhet me njé
vendimarrije té vecanté.

“Konflikti i vazhdueshém i interesave” éshté:

Gjéndja, né té cilén konflikti i interesit (i mundshém apo né dukje)
mund té shfaget né ményré té pérséritur dhe/ose té shpeshté né té
ardhmen.




Llojet e interesave gé béhen shkak pér konflikt té vazhdueshém

interesi,

= Interesa pasurore: Pronési mbi aksione apo pjesé/kuota né
kapital né shoqéri tregtare, qé ushtron veprimtari brenda
territorit té, juridiksionit té tyre;

=  Veprimtari private: Ushtrimi i veprimtarive private tregtare
apo profesione té lira;

= Rol drejtues né organizata fitimprurése;

= Anétar né organet drejtuese né shoqgéri tregétare ose
organizaté jofitimprurése, qé ushtrojné veprimtari brenda
territorit té juridiksionit té tyre;

= Punésim i dyté me kohé té ploté.

Kush pérfshihet né fushén e zbatimit té ligjit?
Cdo zyrtar i administratés té qeverisjes vendore:
- Kryetari dhe Nén/Kryetari i Bashkisé/Komunés/Qarkut
- Antarét e Késhillit té Bashkisé/Komunés /Qarkut
- Zyrtarét e té gjithé niveleve té administratés sé
Bashkisé/Komunés/Qarkut, enteve, ndérmarrjeve/shoqgérive
né varési té tyre.
Personat e lidhur né masén dhe ményrén e pércaktuar né ligj
(neni 24 dhe 35):
- bashkéshorti/ja
bashkjetuesi/ja

- fémijét madhore
- prindérit e zyrtarit, té bashkéshortit/es dhe
bashkéjetuesit/es.

Il. PARANDALIMI | RASTEVE TE KONFLIKTIT TE
INTERESAVE

Parimi bazé: Me zgjedhjen ose emérimin e tij e né vazhdim, zyrtari
ka pér detyré té parandalojé dhe té zgjidhé veté, sa mé paré dhe né



ményrén mé té frytshme té mundshme, ¢do gjéndje té konfliktit té
tij té interesit.

Cdo epror dhe institucion epror duhet té marrin té gjitha masat e
nevojshme pér té parandaluar dhe zgjidhur rastet e konfliktit té
interesit.

Deklarimi rast pér rast i interesave private:

- Cdo zyrtar i administratés té qeverisjes vendore, detyrohet qé
té béjé vetédeklarim paraprak me shkrim, rast pér rast, té
ekzistencés sé interesave té tij privaté, gé mund té béhen
shkak pér lindjen e njé konflikti interesi.

- Deklarimi rast pér rast i interesave privaté béhet ¢do heré nga
zyrtari, kur kjo kérkohet nga eprori ose nga institucioni epror.

C'duhet té béjé zyrtari:

Té vlerésojé nése ka mundési qé interesat e tij mund té béhen

faktor pér rénien qofté edhe né konflikt né dukje té interesit.

Nése ekziston mundésia e rénies né konflikt interesi, zyrtari éshté i

detyruar:

- té béjé vetédeklarim, rast pér rast, kur pérpara njé vendimarrje
publike, ai éshté né konflikt me interesat e tij private si dhe té
personave té lidhur.

- tévlerésojé se cila do té ishte zgjidhja parandaluese mé e miré

- té kérkojé mendimin e eprorit

- té marré vendim veté ose zbaton vendimin e eprorit

- kujdeset gé gjithcka té jeté e dokumentuar sa mé miré.

Cfaré duhet té béjé eprori?

- Té shqyrtojé me objektivitet rastin e paraqitur nga njé zyrtar
dhe té marré vendimin e duhur e ta dokumentojé até.

- Té jeté sa mé aktiv duke shfrytézuar burimet e mundshme e té
ligishme.

- Kur krijon dyshim té arsyeshém t’i kérkojé zyrtarit informacion
mbi interesat e tij, t'i verifikojé, analizojé ato dhe té marré
vendimin e duhur.



- Té dokumentojé rastin.

lll. KUFIZIMET PER ZYRTARIN E QEVERISJES VENDORE, PER
PARANDALIMIN E KONFLIKTIT TE VAZHDUESHEM TE INTERESIT
(neni 29 ligjit nr. 9367, daté 7.4.2005, | ndryshuar)

Kryetari i bashkisé, i komunés dhe i késhillit té garkut:

a) nuk mund té jené drejtues té organizatave fitimprurése;

b) nuk mund té jené anétaré né organet drejtuese té njé shogérie
tregtare ose njé organizaté jofitimprurése, gé ushtrojné
veprimtari brenda territorit té juridiksionit té tij;

c) nuk mund té ushtrojné veprimtari private, qé krijon té ardhura
né formén :

- personit fizik tregtar,

- ortakéri personash fiziké tregtaré té ¢do forme,

- profesione té lira té avokatisé, noterisé, ekspertit té licencuar,
té konsulentit, agjentit a pérfagésuesit té organizatave
fitimprurése,

- nuk mund té jené té punésuar, me kohé té ploté, né njé detyré
tjetér;

d) nuk mund té zotérojé né ményré aktive aksione/pjesé né

kapital né shoqéri tregétare qé ushtron veprimtari brenda territorit

té juridiksionit té tij.

Kufizimi i interesave private pér personin e lidhur me zyrtarin
(neni 35/4 i ligjit nr.9367, daté 7.4.2005 i ndryshuar)

Personi i lidhur me njé zyrtar, nuk mund té ushtrojé veprimtari si
person fizik tregtaré ose ortakéri personash fiziké tregtaré té ¢do
forme, nése veprimtaria pérputhet ose pritet me sferén e
juridiksionit té zyrtarit dhe té kompetencés sé tij pér té vepruar, me
akte individuale apo normative té nxjerra nga ai, ose kur zyrtari ka
rol thelbésor dhe pércaktues né nxjerrjen e kétyre akteve, té cilat
krijojné pasoja juridike, pérfitime ose kosto mbi kété person fizik
apo mbi shoqéri tregtare e persona té tjeré fiziké, qé
bashképunojné ose konkurojné me personin e lidhur.



Kjo piké nuk zbatohet kur plotésohen té paktén njé nga kushtet e

méposhtme:

a) mijeti i vetém, me té cilin ky zyrtar mund té krijojé efektet e
mésipérme, éshté njé ligj ose njé vendim i késhillit té bashkisg,
komunés ose garkut ose njé vendim gjyqgésor;

b) veprimtaria dhe/ose disa veprimtari tregtare sé bashku té njé
personi té lidhur krijojné njé té ardhur té pérgjithshme bruto
vjetore, qé nuk tejkalon kufirin prej 10 milioné lekésh.

Té zgjedhurit né detyrén e kryetarit té bashkisé, komunés apo

késhillit té garkut, detyrohen gé brenda afateve ligjore, té marrin

masat pér zgjidhjen e konfliktit té vazhdueshém té interesave (neni

38 i ligjit nr.9367, dt.7.4.2005, i ndryshuar).

IV. KUFIZIMET PER ZYRTARIN E QEVERISJES VENDORE,
PER PARANDALIMIN E KONFLIKTIT RAST PER RAST TE
INTERESIT

(neni 21 dhe 22 i ligjit nr.9367 daté7.4.2005, i ndryshuar):

1. Ndalimiilidhjes sé kontratave

Ligji ka pércaktuar ndalimin e lidhjes sé kontratave me palé njé

institucion publik, nga té cilat mund té pérfitojné zyrtaré té

ndryshém.

= Zyrtarin e nivelit té larté drejtues té njé njésie té geverisjes
vendore,

=  Personat e lidhur me ta (bashkéshorti/ja, bashkéjetuesi/ja,
fémijét madhoré, prindérit e zyrtarit e té bashkéshortit/es dhe
té bashkéjetuesit/ja)

Ndalimi né lidhjen e kontratave pér kéta zyrtaré, zbatohet vetém né
lidhjen e kontratave, sipas rastit, me bashking, komunén ose
késhillin e garkut, ku zyrtari ushtron funksionin.

Ndalimi shtrihet né té gjitha llojet e kontratave si:



Prokurimi publik i ndértimeve, mallrave apo shérbimeve, shitja,
shkémbimi, qiraja/ emfiteoza, dhurimi, furnizimi, sipérmarrja,
transporti etj.

= Pér zyrtarét e tjeré té geverisjes vendore, ndalohet lidhja e
kontratave me njé institucion publik, nga njéra ané dhe njé
individi, person fizik apo juridik nga ana tjetér, kur;

- Zyrtari i administratés vendore ka kompetenca thelbésore né
vendimarrje,

- Zyrtari i administratés vendore ka njé interes privat, sipas
pércaktimit té nenit 37 té K.Pr.Administrative.

Ndalimi absolut shtrihet né té gjitha Illojet e kontratave si:
Prokurimi publik i ndértimeve, mallrave apo shérbimeve, shitja,
shkémbimi, qiraja/emfiteoza, dhurimi, furnizimi, sipérmarrja,
transporti et;j.

2. Ndalimi i marrjes sé dhuratave

Eshté e ndaluar gé njé zyrtaré té kérkojé ose t& marré, né ményré
té drejtpérdrejté a té térthorté, dhurata, favore, premtime ose
trajtime preferenciale, pavarésisht nga vlera e tyre, té cilat i jepen
pér shkak té pozicionit té tij, nga njé individ, person fizik ose juridik
privat, kur kjo mund té shkaktojé lindjen e njé konflikti interesi té
¢do lloji.

Cdo zyrtaré detyrohet té deklarojé rast pér rast, ekzistencén e
interesave té tij privaté, gé mund té béhen shkak pér lindjen e njé
konflikti interesi dhe té zgjidhé situatén duke u térhequr apo duke
mos marré pjesé né vendimarrje (neni 37 i ligjit nr.9367,
dt.7.4.2005 i ndryshuar).

V. MENYRAT BAZE TE TRAJTIMIT DHE ZGJIDHIJES SE
KONFLIKTIT TE INTERESAVE
(neni 37 dhe 38 i ligjit nr.9367 daté7.4.2005, i ndryshuar):



Pér parandalimin sa mé té hershém dhe sa mé efikas té ¢do

konflikti interesi zyrtari:

= Transferon ose tjetérson interesat private;

= Vetépérjashtohet paraprakisht nga procesi konkret i
vendimarrjes;

= Jep doréhegjen nga detyrat, funksionet apo angazhimet
private, qé jané né konflikt me detyrén e tij;

= Jep doréhegjen nga detyrat publike , veganérisht né kushtet e
lindjes sé konfliktit té vazhdueshém té interesave;

= Njofton eprorin pér zgjidhjen e sugjeruar ose te marré dhe
provon e dokumenton kété zgjidhje.

Eprori ménjanon dhe zgjidh situatat e konfliktit té interesit té njé

zyrtari vartés duke:

- i kufizuar zyrtarit informacione té caktuara, qé lidhen me
ushtrimin e funksioneve té tij;

- mos i ngarkuar zyrtarit detyra gé mund té cojné né shfagjen e
njé konflikti interesi;

- mosilejuar gé zyrtari té marré pjesé né procesin vendimarrés;

- rishikuar ose ndryshuar detyrat dhe kompetencat e zyrtarit;

- transferuar zyrtarin né njé detyré tjetér qé shmang konflikitin e
interesave;

- marré masat e nevojshme pér té shmangur emérimin ose
zgjedhjen e njé zyrtari né funksione, né té cilat mund té lindin
konflikte interesash;

- anulluar ose revokuar sa mé paré gé té jeté e mundur, nése e
ka kété kompetencé, aktet e marra nga zyrtari né praniné e
konfliktit faktik té interesit, mundésisht pérpara se ato té kené
sjellé pasoja.

VI. PAVLEFSHMERIA E AKTEVE DHE PASOJAT

Né nenin 40 té ligjit nr.9367, daté 7.4.2005, i ndryshuar
parashikohet se:

“Aktet dhe kontratat administrative té cdo institucioni publik dhe
ankimimi ndaj tyre, té nxjerra né kushtet e konfliktit faktik ose né



dukje té interesave, jané té pavlefshme, sipas kuptimit té kétij
termi dhe parimeve e procedurave té pércaktuara né Kodin e
Procedurave Administrative”.

Pasojat: Kur njé akt i njé institucioni publik béhet i pavlefshém,

sipas pércaktimeve té pikave 1, 2,3 e 4 té kétij neni:

a) institucioni publik, kur gjykon se zyrtari ka vepruar me
kegbesim:

i) ndérmerr procedurat e dénimit disiplinor ndaj zyrtarit,
shkaktar i pavlefshmérisé sé aktit;

i) pérdor té gjitha mjetet ligjore pér kalimin e barrés sé
démshpérblimit te ky zyrtar;

iii) ikérkon gjykatés pérkatése edhe vendosjen e njé shpérblimi
né favor té institucionit pér démin moral té shkaktuar;

iv) bén kallézim penal ndaj zyrtarit, nése gjykon se shkelja e kryer
nga ai pérbén vepér penale;

VII. DEKLARIMI PERIODIK | INTERESAVE PRIVATE
Zyrtarét e geverisjes vendore (Kryetari i Bashkisé, Komunés dhe
Késhillit té Qarkut), té cilét jané té detyruar té béjné deklarim té
interesave private periodike né Inspektoratin e Larté té Deklarimit
dhe Kontrollit té Pasurive dhe Konfliktit té Interesave, duhet té
plotésojné formularin e deklarimit sipas llojit, né respektim té
afateve té méposhtme:

= Deklarim para fillimit té detyrés-Brenda 30 ditéve nga
fillimi i detyrés,

= Deklarim periodik vjetor- Brenda datés 31 Mars té ¢do viti,

= Deklarimi pas largimit nga funksioni- Brenda 15 ditéve nga
data e largimit.

VIII. SANKSIONET

Mosrespektimi i detyrimeve gé rrjedhin nga aktet ligjore né fuqi pér
konfliktin e interesave apo deklarimin e pasurisé mund té sjellé pér
zyrtarin sanksionet e méposhtme:



Mbi zyrtarin:

(0]

Ndjekje penale, kur konflikti i interesave shndérrohet né vepér
penale korruptive;

Masa administrative pér shkelje té detyrimeve té pércaktuara
né ligjin e parandalimit té konfliktit té interesave, té cilat jepen
nga Inspektori | Pérgjithshém i ILDKPKI 30.000 leké minimumi-
500.000 leké maksimumi

Sanksionet pér shkelje té ligjit té parandalimit té konfliktit té
interesit shogérohen gjithmoné me masa disiplinore, té cilat
merren pavarésisht nga pérgjegjésia penale ose administrative
(neni 45 ligji nr.9367, daté 7.4.2005, i ndryshuar).

Kufizimet pér zyrtarin e qeverisjes vendore jané pércaktuar né
aktet juridike té méposhtme:

0 Ligji nr. 9367 daté 7.4.2005 “Pér parandalimin e konfliktit té
interesave né ushtrimin e funksioneve publike”, i ndryshuar.

0 Ligji nr.8652, daté 31.07.2000 "Pér organizimin e funksionimin
e qeverisjes vendore”

0 Ligji nr.8480, daté 27.05.1999 “Pér funksionimin e organeve
kolegjiale té administratés shtetérore dhe enteve publike”.

0 Ligji nr. 9131 daté 8.9.2003 “Pér rregullat e etikés né
administratén publike”

0 Rregullore pér parandalimin e konfliktit té interesave né
Bashkiné/ Komunén pérkatése.

IX. SHEMBUJ TRAJTIMI* TE KONFLIKTIT TE INTERESIT
PER ZYRTARET E QEVERISJES VENDORE

Rasti Nr.1

Né shoqériné tregtare “Delta” Sha, prindérit e bashkéshortes sé
anétarit té Késhillit té Bashkisé sé gytetit X, zotérojné 41 % té
aksioneve.

! Pér mé shumé informacion né trajtimin e rasteve té konfliktit té interesave, referoju
Manualeve Nr.1, 2, 3, 4 té ILDKPKI dhe Komentaréve Ligjore Nr.1,2, 3, 4, 5 té pasqyruar né fagen
www.hidaa.gov.al



Né muajin Qershor 2011, Bashkia e qgytetit N, organizon njé tender
pér ndértim objekti, né té cilin aplikon edhe shoqéria tregtare
“Delta” Sha.

Céshtje pér diskutim dhe zgjidhje:

1- A pérbén konflikt té interesave pjesémarrja e shogérisé
tregtare “Delta” Sha né tenderin e organizuar nga bashkia e
gytetit N?

2- Nése po, ményra e trajtimit dhe zgjidhjes.

Analiza dhe trajtimi i rastit:

Shogéria tregtare “Delta” Sha, bazuar né nenin 26, té ligjit nr.9643,

date 20.11.2006 “Pér prokurimin publik” i ndryshuar, si té gjithé

pjesémarrésit né prokurimin e fondeve publike, mbart detyrimin
pér deklarim té konfliktit té interesave, duke plotésuar dokumentin
zyrtar té miratuar me Vendim nr.1, daté 4.2.2009 té Agjencisé sé

Prokurimit Publik .

Né dokumentat standarte té tenderit, éshté plotésuar edhe

dokumenti “Deklarim mbi Konfliktin e Interesave”, nga i cili

rezulton se aksioneré né shogériné tregtare “Delta” Sha jané edhe

prindérit e anétarit te Késhillit té Bashkisé sé gytetit N.

Nga analiza dhe trajtimi i té dhénave té sipércituara Komisioni i

Vlerésimit té Ofertave arrin né konkluzionin se:

e Anétari i Késhillit té Bashkisé, klasifikohet zyrtar, té cilit i
kufizohet, atij veté dhe personave té lidhur me t€, pjesémarrja
né prokurimin e fondeve publike nga bashkia e qytetit X, ku ai
éshté anétar i késhillit té bashkisé. Ndalimi éshté i natyrés
absolute, parashikuar shprehimisht né pikén 2 té nenit 21 té
ligjit nr.9367, daté 7.4.2005, i ndryshuar. Ndalimi i natyrés
absolute kufizohet brenda juridiksionit té bashkisé sé gytetit X
dhe institucioneve té varésisé sé tij.

*  Prindérit e bashkéshortes sé anétarit té késhillit t& bashkisé
jané persona té lidhur dhe pér kété shkak, gjen zbatim i njéjti
ndalim si pér veté zyrtarin (neni 24)



e Kufijté e zotérimit té aksioneve jané té njéjté me ata té
pércaktuar né nenin 21 té ligjit nr.9049 daté 10.4.2003, i
ndryshuar edhe per ¢do person té lidhur me zyrtarin.

Bazuar né kéto té dhéna KVO, konstaton se pjesémarrja e shogérisé
tregtare “Delta” Sha né tenderin e organizuar nga Bashkia e qytetit
N éshté né kushtet e konfliktit té interesave, té natyrés absolute.

Ky kufizim nuk ka lidhje me vendimarrjen pér aktin, por me
kategoriné e zyrtarit, pra me funksionin e tij si anétar i késhillit té
bashkisé.

Ményra e zgjidhjes

Duke analizuar té dhénat e sipércituara Komisioni i Vlerésimit té
Ofertave, i bashkisé sé qytetit N, bazuar né pikén 1 té nenit 26 té
ligjit nr.9643, daté 20.11.2006 “Pér prokurimin publik” i ndryshuar,
vendos té skualifikojé “Delta” Sha, dhe mé tej vijon punén pér
vlerésimin e ofertave té tjera té paragituara né kété tender.

Rasti Nr.2

Né KRRT-né e Bashkisé X, paraqgitet pér miratim kérkesa pér leje

dhe shesh ndértimi e subjektit “A&R”shpk, ku éshté ortak i vetém,

véllai i njérit prej anétaréve té késaj KRRT-je. Bazuar né pikén 1

shkronja b) e nenit 37 té Kodit té Procedurave Administrative, ky

zyrtar éshté né kushtet e konfliktit rast pér rast té interesave.

Ményra e zgjidhjes:

Si duhet té veprojé zyrtari?

- Deklaron konfliktin e interesit dhe plotéson formularin e
deklarimit rast pér rast.

- Nuk merr pjesé gjaté diskutimit dhe votimit té kérkesés sé
subjektit “A&R” shpk.

Ky detyrim pércaktohet shprehimisht edhe né nenin 13 pika 3, té

ligjiit nr.8480, daté 27.05.1999 “Pér funksionimin e organeve

kolegjiale té administratés shtetérore dhe enteve publike” ku

thuhet se, ata anétaré té organit kolegjial gé kané ndonjé pengesé




ligiore nuk duhet té jené té pranishém gjaté diskutimeve dhe
votimit.

Rasti Nr.3

Shoqéria tregtare “Alfa”shpk ku ka 30% té pjeséve né kapital, vajza
e martuar e Kryetarit té Bashkisé X, kérkon té aplikojé né tenderin
pér ndértimin e rrugéve té organizuar nga kjo bashki.

Bazuar né nenin 21/2 té ligjit ligjit nr.9367, daté 7.4.2005, i
ndryshuar, pér shkak té interesave private té vajzés té Kryetarit té
Bashkisé, kjo shoqgéri ndalohet gé té marré pjesé né prokurime
publike, apo té pérfitojé nga kontratat me palé Bashkiné X dhe
institucionet e saj té varésisé.

Ményra e zgjidhjes:

Kjo shogéri nuk duhet té hyjé né procedurat e tenderimit, né té
kundért do té skualifikohet né zbatim té nenit 26/b té ligjit nr.9643,
daté 20.11.2006 “Pér prokurimin publik” i ndryshuar.

Rasti Nr.4

M.R éshté ortak dhe administrator i shoqgérisé “Zeta”shpk, e cila
ushtron aktivitet né fushén e ndértimit dhe pas zgjedhjeve vendore
zgjidhet anétar i Késhillit té Bashkisé X.

Pyetje: A pérbén konflikt interesi génia drejtues i M.R né shoqériné
tregtare “Zeta”shpk, me detyrén e tij si anétar i késhillit bashkiak?

Pérgjigje: Pozicioni i drejtuesit té shogérisé dhe génia ortak né njé
shoqéri tregtare, nuk pérbén konflikt té vazhdueshém interesi me
funksionin e anétarit té késhillit bashkiak, né kuptim té nenit 29 té
ligjit nr.9367, daté 7.4.2005.

Por, shogéria “Zeta”shpk, nuk mund té konkurojé apo pérfitojé né
asnjé rast nga kontratat me palé Bashkiné X, apo institucionet e saj
té varésisé.



